
Annotatsiya. Mazkur maqolada numerologiyaning psixologiya, falsafa, 

madaniyatshunoslik, tarix, astrologiya hamda boshqa yondosh sohalar bilan o‘zaro aloqasi va 

fanlararo xususiyatlari tahlil qilinadi. Numerologiyada sonlarning ramziy, semantik va madaniy 

mazmun kasb etishi, ularning inson tafakkuri, dunyoqarashi va turli madaniy an’analardagi 

talqini masalalariga e’tibor qaratiladi.  

Shuningdek, numerologik qarashlarning tarixiy shakllanishi, sonlarning ramziy 

ma’nolarini izohlashda turli fan va sohalarning yondashuvlari hamda ular o‘rtasidagi 

metodologik aloqadorlik yoritiladi. Tadqiqotda numerologiyaning mustaqil ilmiy fan sifatidagi 

maqomi bilan bog‘liq masalalar ham nazariy jihatdan muhokama qilinib, numerologik 

qarashlarni madaniy-falsafiy hodisa sifatida o‘rganish imkoniyatlari ko‘rsatib beriladi. Natijada 

numerologiya va yondosh sohalar o‘rtasidagi integrativ aloqalar insonning sonlar orqali borliqni 

anglash va ramziy ma’nolarni shakllantirish jarayonlarini tushunishda muhim nazariy manba 

bo‘lishi mumkinligi asoslanadi. 

Kalit so‘zlar: numerologiya, son, ramz, ramziy ma’no, fanlararo aloqadorlik, psixologiya, 

falsafa, madaniyatshunoslik, astrologiya, tarix, sonlar semantikasi, inson tafakkuri, dunyoqarash, 

madaniy an’ana. 

 

Buyuk olim Pifagor raqamlar orqali numerologik tizimni shakllantirdi va bu tizim bizgacha 

yetib keldi. Eramizdan avvalgi VI asrda pifagorchilar raqamlar matematik belgi ifodalashdan 

tashqari ruhiy ma’noga ega degan g‘oyani ommalashtiradi. [1:13] 

Qadimdan raqamlar turli tushunchalarni ifodalab kelgan, numerologiya fanida raqamlar 

bo‘yicha maxsus tadqiqotlar qadimgi Misr va Yunonistondan boshlangan.[1:97] Ammo 

numerologiya tanganing faqat bir tomonidir, ya’ni raqamlarning tarix, din, mifologiya va madaniy 

jihatlarini o‘zida jamlagan.  

Aytish mumkinki,  numerologiya tibbiyotga ham daxldor bo‘lib, raqamlar tib ilmida 

o‘ziga xos xususiyatlarni namoyon etadi. Bunda sonlar ramziy ma’noda muayyan tushunchani 

ifodalaishi bilan birga, inson tana a’zolarining nomini ifodalash uchun tibbiy kod vazifasini ham 

bajarishi mumkin. V.S.Zaychenko “Медицинская нумерология” nomli kitobida numerologiya 

va tibbiyot integratsiyasini o‘rganib, tibbiyotda qo‘llanuvchi terminlarning raqamlarda, aniqrog`i 

kodlar orqali ifodalanishi haqida batafsil ma’lumot berib o‘tadi.[2:36] 

Muallif inson tanasi global energiya bilan zaryadlanganini qayd etgan holda,  u butun tana 

bo‘ylab "quyqalar" orqali tarqalishini ta’kidlaydi.  Ushbu energiya “tayanch energiya” deb ataladi, 

u statik bo‘lib, dastlab hosil bo‘lgan joyini doimiy saqlab qoladi. Aniqroq aytadigan bo‘lsak, inson 

tug‘ilgan paytda hosil bo‘lgan energiya uning umri davomida saqlanadi. Ushbu "energiya 

to‘plamlari"ning joylashishini psixo-energiya sxemasi orqali aniqlash mumkin.  

Zaychenkio energiya taqsimotiga ko‘ra inson tanasini 9 zonaga ajratadi. Psixo-energiya 

sxemasi quyidagicha tasvirlangan(1-rasm): 

 
1-rasm. Inson tanasida psixo-energiya taqsimotining raqamlarda ifodalanishi 

Shuningdek, muallif umurtqa pog`onalarining nomlanishida ham raqamlar ishtirok etishi, 

o‘z navbatida, har bir umurtqa pog`onasining nomi maxsus kod bilan ifodalanishini ham qayd etib 

o‘tgan.  

Jumladan, bo‘yin sohasida joylashgan 7 ta umurtqa uchun alohida tibbiy kodlar bilan birga, 

ularning numerologik qiymatini ham  keltiradi(1-jadval):  

Nomi Tibbiy kod Numerologik qiymat 

Birinchi bo‘yin umurtqasi C1 31 

Ikkinchi bo‘yin umurtqasi C2 32 

Uchinchi bo‘yin umurtqasi C3 33 

To‘rtinchi bo‘yin umurtqasi C4 34 

Beshinchi bo‘yin umurtqasi C5 35 

Oltinchi bo‘yin umurtqasi C6 36 

Yettinchi bo‘yin umurtqasi C7 37 

1-jadval. Umurtqa pog`onasining tibbiy kod hamda numerologik qiymatda 

ifodalanishi 

Tibbiyotda juda ko‘p birliklar raqamlar bilan ifodalanadi. Jarrohlik amaliyotidagi tibbiy 

anjomlardan tortib inson tanasining qismlarigacha maxsus raqamli kodlar bilan qayta nomlanadi.  

Xususan, stomatologlar tomonidan har bir tish maxsus raqam bilan kodlangan. Bunda 

shifokorlar yuqori va pastki jag`dagi tishlarni o‘rtadan teng ikkiga ajratgan holda o‘ngdan chapga 

hamda chapdan o‘ngga sonlar bilan raqamlashgan(1.2.-rasm): 

1.2. rasm. Tishlarning raqamlar bilan nomlanishi 

Yuqorida ta’kidlaganimizdek, hattoki tibbiy asboblarda ham o‘ziga tegishli raqamli kodlari 

mavjud ekan. Mutaxassislar tomonidan tibbiy anjomlarni nomi bilan emas, balki ularni 

anglatuvchi sonlar ketma-ketligi – kodlar orqali atash holatlari tibbiyot muassasalarida kuzatiladi.  

Masalan: turli xil asboblar guruhlari uchun standartlar: 

Skalpellar: 21240-89. 

Jarrohlik qaychi: 21239-93. 

Tish zondlari: 7492-2009. 

Ginekologik, urologik, oshqozon-ichak trakti uchun zondlar va boshqalar: 25725-89. 

Qisqichlar: 21241-89. 

Kengaytirgichlar: 25725-89, 5153-49. 

Tibbiyot ko‘zgusi: R 50444-92.[3] 

Mazkur kodlar tibbiy anjomlarning umumiy guruhlariga tegishli bo‘lib, ichki turlarida 

yana alohida raqamlarda ifodalanishi tibbiyotda qayd etilgan.  

Biznes sohasida ham juda ko‘plab numerologik tahlillar amalga oshirilgan.  

Numerologiyaga ko‘ra, har bir harf raqamli ma’noga ega va barcha so‘zlar va ismlar 

raqamlarga tarjima qilinishi mumkin.  

So‘z yoki ismning raqamli qiymatini aniqlash uchun har bir harfning qiymatlarini qo‘shish 

kerak.  

Masalan, "biznes" so‘zi raqamga tarjima qilinishi mumkin: 2 + 9 + 7 + 5 + 1 + 1 = 25  va 

25 raqamini 2 + 5 = 7 tarzida qo‘shib bitta raqamga ixchamlashtirish mumkin. Shuning uchun ham 

ko‘pchilik tadbirkorlar 7 raqamini omadli sanab, telefon, uy, mashina raqamlarini, shuningdek, 

muhim uchrashuvlarni aynan shu raqam bilan bog`lagan holda amalga oshirishadi. 

Biznes numerologiyasiga ko‘ra, har bir raqamning o‘z ramziy ma’nosi mavjud: 

1 raqami yetakchilik, o‘ziga ishonch va qat’iyatni anglatadi. Ismi yoki familiyasi ushbu 

raqam bilan bog‘liq bo‘lgan odamlar odatda rahbarlik lavozimlari uchun juda yaxshi. 

2 raqami hamkorlik, uyg‘unlik va diplomatiyani anglatadi. Ushbu raqam bilan bog‘liq 

odamlar jamoada eng yaxshi ishlaydi. 

3 raqami ijodkorlik, ishtiyoq va optimizmni anglatadi. Ushbu raqam bilan bog‘liq odamlar 

marketing va reklama bo‘limining ajoyib vakillari bo‘lishi mumkin. 

4 raqami barqarorlik va amaliylikni anglatadi. Ushbu raqam bilan bog‘liq odamlar odatda 

konservativ va ishonchli ish usullarini afzal ko‘rishadi. 

5 raqami o‘zgarish, erkinlik va moslashuvchanlikni anglatadi. Ushbu raqam bilan bog‘liq 

odamlar tashqi sharoitlarning o‘zgarishiga tezda javob berishni talab qiladigan loyihalar uchun 

juda mos keladi. 

6 raqami uyg‘unlik, mehribonlik va oilaviy qadriyatlarni anglatadi. Ushbu raqam bilan 

bog‘liq odamlar odatda tibbiyot yoki ta’lim kabi odamlarga g‘amxo‘rlik qilish bilan bog‘liq 

sohalarda yaxshi ishlaydi. 

7 raqami analitik fikrlash, chuqur bilim va ma’naviyatni anglatadi. Ushbu raqam bilan 

bog‘liq odamlar ajoyib tahlilchilar, faylasuflar yoki ruhiy rahbarlar bo‘lishi mumkin. 

8 raqami moddiy muvaffaqiyat, kuch va hokimiyatni anglatadi. Ushbu raqam bilan bog‘liq 

odamlar ajoyib tadbirkorlar yoki menejerlar bo‘lishi mumkin. 

9 raqami ma’naviy mukammallik, donolik va rahm-shafqatni anglatadi. Ushbu raqam bilan 

bog‘liq odamlar ajoyib fikrlovchi rahbar yoki xayriya ishlarining tashkilotchilari bo‘lishi 

mumkin[4]. 

Mana shu raqamlar ifodalagan ramziy ma’nolarga asoslanib ko‘p odamlar hali ham 

numerologiyani biznesda qaror qabul qilish uchun qo‘shimcha vosita sifatida foydali deb bilishadi. 

Numerologiya  psixologiya bilan ham uzviy bog`liq. Ular  butunlay boshqa sohalar kabi 

ko'rinishi mumkin, ammo ular aslida bir-biriga chuqur bog'langan. Ikkala fan ham insonning 

taqdiri, qobiliyati va salohiyati masalalari bilan shug`ullanadi, deyish mumkin. Numerologiya - bu 

raqamlarning ma’naviy va mistik ma’nolarini o`rganadi. U har bir raqamning o‘ziga xos tashqari -  

konnotativ, ekspressiv xossalariga ega ekanligi va bu xossalar yordamida insonning xarakteri, 

kuchli tomonlari, zaif jihatlari va hayot yo‘li haqida tushunchaga ega bo‘lish mumkin, degan 

ishonchga asoslanadi. 

Psixologiya esa inson ongi va xulq-atvorini o`rganadi. U odamlarning qanday fikrlashi, his 

qilishi va o`zini tutishi va bu jarayonlarga qanday ta’sir qilish va yaxshilash mumkinligini 

tushunishga qaratilgan. Numerologiya va psixologiya turli yondashuvlar va metodologiyalarga 

asoslansa ham, ular umumiy maqsadda birlashradi: insonning  potentsialini\imkoniyatlarini to`liq 

ro`yobga chiqarish va eng yaxshi hayot kechirishga yordam berish. Darhaqiqat, odamlar duch 

keladigan eng katta qiyinchiliklardan biri bu o`zlarining haqiqiy imkoniyatlarini ro`yobga 

chiqarish sanaladi. Aytish mumkinki, biz ko'pincha o`tmishdagi tajribalarimiz, qo`rquvlarimiz va 

e’tiqodlarimiz chegaralarida yashaymiz. Biroq, numerologiyadagi taqdir belgilari va psixologiya 

tamoyillari o`zimizni bu cheklovlardan xalos qilishimizga va salohiyatimizga to`liq erishishimizga 

yordam beradi. 

Numerologiya orqali tabiiy iste’dodlarimiz va kuchli tomonlarimizni tushunib, biz ustunlik 

qilishimiz mumkin bo`lgan sohalarni aniqlashimiz va harakatlarimizni o`sha joyga 

yo`naltirishimiz mumkin va bu hayotda ko`proq maqsad va qoniqish hissiga olib kelishi mumkin. 

Psixologiya, shuningdek, bizni potentsialimizga to`liq erishishimizga xalaqit beradigan 

jihatlarni aniqlash va ularni yengishimizga yordam beradi. Kamchiliklarimiz va zaif 

tomonlarimizni qabul qilish va o`zimizni so`zsiz sevishni o`rganish orqali biz ijobiy munosabatni 

rivojlantiramiz va hayotning barcha sohalarida katta muvaffaqiyatlarga erisha olamiz.   

Numerologiya - bu qadimiy va qiziqarli fan bo`lib, u nafaqat insonning psixologik 

portretini aniqlashga, balki sog`liq, iste’dod va kelajak haqida ko`p narsalarni o`rganishga imkon 

beradi. Hatto Pifagor ham bu haqda: "Butun dunyo raqamlarga asoslangan", deya haqli baho 

bergan.  

Xulosa qilib aytganda, numerologiya va psixologiya bir-biri bilan chambarchas bog`liq 

bo`lgan sohalar bo`lib, ular bizning haqiqiy potentsialimizga erishish va yaxshiroq hayot 

kechirishimizga yordam beradi. Numerologiya orqali tabiiy iste’dodlarimiz va kuchli 

tomonlarimizni tushunish va psixologiya orqali ijobiy fikrlashni qo`llash orqali biz cheklovlardan 

xalos bo`lishimiz va kamolotga erishishimiz hamda  yangi cho`qqilarni zabt etishimiz  mumkin.  

Numerologiya hayotning turli tomonlarini tushunish uchun raqamlardan foydalanadigan 

qadimiy tizimdir. Numerologiya ilmiy metodologiya bo`lmasa-da, u o`z-o`zini bilish va hayotning 

turli jihatlarini tahlil qilish uchun qo`shimcha vosita sifatida ishlatilishi mumkin, masalan, shaxsiy 

xususiyatlar, munosabatlar, biznes strategiyalari va sog'liq. Sonlar nafaqat arifmetika yoxud 

tilshunoslikning obyekti bo‘lishi, balki qator sohalar taraqqiyoti uchun ham asos bo‘la olishi 

mumkin. Numerologiya esa raqamlarning mana shunday xususiyatlarini ochib beruvchi fandir. 

